
ՀԵԿԱ-ն ամփոփել է ՀՀ տարբեր մարզերում սոցիալական 

ձեռնարկություններ ստեղծելու ծրագրերի արդյունքները 

 
2017թ. նոյեմբերից «Հայաստանի երիտասարդ կանանց ասոցիացիան» (ՀԵԿԱ) հասարակական կազմակերպության կողմից 

իրականացվում է «Կանանց մասնակցության խրախուսումը տեղական մակարդակում՝ սոցիալական ձեռներեցության 

միջոցով» ծրագիրը 

 Ծրագիրը ֆինանսավորվում է Նիդերլանդների Կառավարության կողմից: 

 «Կանանց մասնակցության խրախուսումը տեղական մակարդակում՝ սոցիալական ձեռներեցության միջոցով» ծրագրի 

նպատակն է` բարձրացնել կանանց մասնակցությունը սոցիալական, քաղաքական և տնտեսական ոլորտներում` 

զարգացնելով նրանց հմտություններն ու կարողությունները, աջակցելով ինքնավստահության բարձրացմանն ու 
մոտիվացմանը: 

Ծրագրի շրջանակներում ընտրված համայնքների համար իրականացվել են կարողությունների զարգացման եռօրյա 

դասընթացներ, որոնց նպատակն էր` ՀՀ մարզերում բարձրացնել կանանց մասնակցությունը սոցիալական, քաղաքական և 

տնտեսական ոլորտներում` կանանց ձեռնարկատիրական հմտությունների և գիտելիքների զարգացման միջոցով: 

Դասընթացի արդյունքում կազմավորվել են համայնքային կանանց խորհուրդներ, որոնք մասնակցել են առաջին փուլի 

փոքր դրամաշնորհային ծրագրերի մրցույթի (€100-200)՝ համայնքային և միջհամայնքային սոցիալական 

նախաձեռնությունների իրականացման համար:  

Դասընթացի երկրորդ փուլում, համայնքային կանանց խորհուրդների լիդերները մասնակցեցին եռօրյա կլոր սեղան 

քննարկում-դասընթացին, որի արդյունքում ներկայացրեցին իրենց սոցիալական ձեռնարկության գաղափարները  

(€ 700-1000), որոնցից լավագույները կարժանանան դրամաշնորհի՝ ՀԵԿԱ-ի կողմից: 

 

 



Հայտնի են այն կանանց խորհուրդները, որոնք ստեղծելու են 

իրենց սոցիալական ձեռնարկությունները հետևյալ 
համայնքներում՝ 

ՀՀ Շիրակի մարզ, գ.Կրաշեն 

Կրաշենի կանանց խորհուրդը իրականացնելու է «Ինկուբատորային տնտեսություն » սոցիալական ձեռնարկությունը: 

Խորհրդի լիդեր՝ Հռիփսիմե Պետրոսյան 

 

ՀՀ Տավուշի մարզ, գ.Կոթի 

Կոթիի կանանց խորհուրդը իրականացնելու է «Հացի և լավաշի արտադրամաս» սոցիալական ձեռնարկությունը: 

Խորհրդի լիդեր՝ Թազագյուլ Անդրեասյան 

 

ՀՀ Արմավիրի մարզ, գ. Հայկավան 

Հայկավանի կանանց խորհուրդը իրականացնելու է «Ջերմատուն» սոցիալական ձեռնարկությունը: 

Խորհրդի լիդեր՝ Եսենիա Սիմոնյան 

 

ՀՀ Արարատի մարզ, գ. Նիզամի 

Նիզամիի կանանց խորհուրդը իրականացնելու է «Ինկուբատորային տնտեսություն» սոցիալական ձեռնարկությունը: 

Խորհրդի լիդեր՝ Լաուրա Քոչարյան 

 

ՀՀ Գեղարքունիքի մարզ, գ. Ճամբարակ 

Ճամբարակի կանանց խորհուրդը իրականացնելու է «Կլինիկական լաբարատորիա» սոցիալական ձեռնարկությունը: 

Խորհրդի լիդեր՝ Քրիստինե Ապրեսյան 

 

ՀՀ Վայոց Ձորի մարզ, ք. Եղեգնաձոր 

Եղեգնաձորի կանանց խորհուրդը իրականացնելու է «Ջերմոց-թեյարան» սոցիալական ձեռնարկությունը: 

Խորհրդի լիդեր՝ Կարինե Մովսիսյան 



Հանդիպում « Հանուն կանանց ընկերության 

պատվիրակության » անդամների հետ 

Հոկտեմբերի 26-ին, Հայաստանի երիտասարդ կանանց ասոցիացիայի և ՀՀ կին ձեռներեցների ցանցի նախագահ Լիլիթ 

Ասատրյանը, հանդիպում-քննարկում ունեցավ ԱՄՆ-ից ժամանած §Հանուն կանանց ընկերության¦ պատվիրակության 

անդամների հետ: 

Հանդիպման ընթացքում ՀԵԿԱ նախագահ Լիլիթ Ասատրյանը ներկայացրեց ՀԵԿԱ-ի գործունեությունը, ծրագրերը, որոնք 

իրականացվել են մեր երկրում կանանց և նրանց ընտանիքների համար: ՀԵԿԱ նախագահը ներկայացրեց նաև ՀԵԿԱ-ի կողմից 

ստեղծված սոցիալական ձեռնարկությունների՝ ԼԱՎ Թեյ/ LOVE tea-ի, Nurik Center-ի և rafting.am Armenia-ի գործունեության 

մասին: Ինչպես նաև նշեց, որ ՀԵԿԱ-ն հանդիսանում է մի շարք միջազգային կազմակերպությունների անդամ, որոնցից մեկի 

շրջանակներում ՀԵԿԱ-ն պատրաստվում է հյուրընկալել և կազմակերպել Կին ձեռներեցների համաշխարհային ասոցիացիայի 

տարեկան կոմիտեի հանդիպումը, որը տեղի կունենա 2019թ. ապրիլ 25-27-ը: Համաժողովի շրջանակներում ՀԵԿԱ-ն 

կհյուրընկալի աշխարհի տարբեր երկրներից կին ձեռներեցների, որը լավ հարթակ կլինի տեղացի կին ձեռներեցների համար՝ 
միջազգային շուկայում նոր կապեր և համագործակցության եզրեր գտնելու առումով: 

«Հանուն կանանց ընկերության պատվիրակության» անդամների ներկայացրեցին իրենց այցի նպատակը և Հայաստանի 

երիտասարդ կանանց ասոցիացիային իրականացրած գործունեության համար պատվոգիր շնորհեցին՝ մաղթելով 

հաջողություններ հետագա ծրագրերում: 

Կարողությունների զարգացման դասընթաց  

ՀՀ Արագածոտնի մարզի Արտենի գյուղի կանանց 

համար 

«Կանանց մասնակցության խրախուսումը տեղական մակարդակում՝ սոցիալական ձեռներեցության միջոցով» ծրագրի 

շրջանակներում ՀՀ Արագածոտնի մարզի Արտենի գյուղի կանանց համար մեկնարկել է կարողությունների զարգացման 

դասընթացը: Դասընթացին մասնակցում էին ՀՀ Արագածոտնի մարզի Արտեն գյուղի կանայք: 

«Կանանց մասնակցության խրախուսումը տեղական մակարդակում՝ սոցիալական ձեռներեցության միջոցով» ծրագիրն 

իրականացվում է Հայաստանի երիտասարդ կանանց ասոցիացիայի (ՀԵԿԱ) կողմից` Նիդերլանդների Կառավարության 

ֆինանսավորմամբ:  

Կարողությունների զարգացման դասընթացին մասնակցում էին գործող և սկսնակ կին ձեռներեցներ, գյուղատնտեսներ, կանանց 

ֆորմալ և ոչ ֆորմալ խմբերի ներկայացուցիչներ: 

Կարողությունների զարգացման դասընթացի նպատակն է`ՀՀ մարզերում բարձրացնել կանանց մասնակցությունը սոցիալական, 

քաղաքական և տնտեսական ոլորտներում` կանանց ձեռնարկատիրական հմտությունների և գիտելիքների զարգացման 

միջոցով: 

Դասընթացի արդյունքում կկազմավորվեն համայնքային կանանց խորհուրդներ, որոնք հետագայում հնարավորություն 

կունենան մասնակցել փոքր դրամաշնորհային ծրագրերի մրցույթի՝ համայնքային և միջհամայնքային սոցիալական 

նախաձեռնությունների իրականացման համար: 

Սոցիալական ձեռնարկության ստեղծման լավագույն գաղափարները կմասնակցեն դրամաշնորհային ծրագրերի մրցույթին:  

Համաշխարհային կին ձեռներեցների ցանցի 

տարեկան կոնգրեսը Մոսկվայում 

Հայաստանը, ի դեմս Հայաստանի երիտասարդ կանանց ասոցիացիացիան և ՀՀ կին ձեռներեցների ցանցի, 

հոկտեմբերի 22-24-ը, մասնակցեցին Մոսկվայում անցկացվող Կին ձեռներեցների համաշխարհային 

ասոցիացիայի տարեկան կոնգրեսին: 

ՀՀ կին ձեռներեցների ցանցի և ՀԵԿԱ նախագահ Լիլիթ Ասատրյանի գլխավորությամբ Հայաստանը պատշաճ 

կերպով ներկայացավ միջազգային հարթակում: ՀՀ կին ձեռներեցների ցանցի անդամներ «HALEP» 

խանութնեևրի ցանցի, «Չրենի» և «Sweetnella» ապրանքանիշների արտադրանքները մասնակցեցին նաև 

էքսպոյի: 

Հայաստանը 2019թ. հանդիսանում է հյուրընկալող երկիր և Կին ձեռներեցների համաշխարհային 

ասոցիացիայի տարեկան համաժողովը տեղի կունենա Երևանում: 



ՀԵԿԱ-Ի  ԳՈՐԾՈՒՆԵՈՒԹՅԱՆԸ  

ԿԱՐՈՂ ԵՔ ՀԵՏԵՎԵԼ  ՆԱԵՎ՝ 

https://web.facebook.com/ngoaywa/ 

https://twitter.com/Armenian_Women 

https://www.flickr.com/photos/134471928@N05 

https://www.youtube.com/user/aywaheka 

+374 (94/99) 58 07 87 

info@aywa.am 

Հարգելի´ ընթերցող, 
Մենք ուրախ կլինենք ստանալ Ձեր արձագանքը, կարծիքն ու 

տպավորությունները մեր գործունեության վերաբերյալ: 



ԿՐԹՈՒԹՅՈՒՆ: ՈԳԵՇՆՉՈՒՄ: 

ՀԶՈՐԱՑՈՒՄ: 

  

  Հայաստանի երիտասարդ կանանց ասոցիացիա՝ (ՀԵԿԱ) հասարակական կազմակերպությունը հիմնադրվել է 2004թ.: 

           ՀԵԿԱ-ի նպատակն է՝ նպաստել Հայաստանի Հանրապետության զարգացմանը` այդ գործընթացին ի նպաստ բերելով կանանց ներուժը` խթանելով կանանց դերի 
բարձրացմանը ՀՀ հասարակական, քաղաքական, տնտեսական, կրթական, մշակութային, բիզնես և այլ ոլորտներում:  

ՀԵԿԱ-ի խնդիրներից են` խթանել և զարգացնել կանանց ձեռներեցությունը և ինքնազբաղվածությունը,  խրախուսել կանանց համար աշխատատեղերի ստեղծումը, զարգացնել 
կանանց մասնագիտական և աշխատանքային կարողությունները, խթանել փոքր և միջին ձեռնարկատիրության զարգացումը, կանանց իրազեկվածության մակարդակի 
բարձրացումը՝ իրենց իրավունքների և պարտականությունների վերաբերյալ, աջակցել  կանանց և աղջիկների առողջության պահպանմանը, խթանել կանանց ակտիվ 
մասնակցությունը որոշումների կայացման գործում, խթանել կանանց ներգրավվածությունը ազգային և ՏԻՄ մակարդակներում, աջակցել ազգային և համամարդկային 
արժեքների պահպանմանն ու ամրապնդմանը, աջակցել միջմշակութային հաղորդակցությանը և երկխոսությանը, ձևավորել հաղորդակցության հարթակներ, 
ձևավորել/ընդլայնել կանանց ֆորմալ խմբերի կապերը, զարգացնել կանանց ֆորմալ և ոչ-ֆորմալ խմբերի կարողությունները, տրամադրել թիրախավորված 
տեղեկատվական աջակցություն կանանց ֆորմալ և ոչ-ֆորմալ խմբերին, նպաստել ազգային արժեքների պահպանմանը, աջակցել տարածաշրջանում խաղաղության և 
կայունության ամրապնդմանը: 

ՀԵԿԱ-ն գործունեություն է ծավալում ՀՀ ողջ տարածքում: ՀԵԿԱ-ի հիմնական շահառուներն են` 13 տարեկանից բարձր աղջիկներն ու կանայք: Ստեղծման օրվանից ի վեր՝ ՀԵԿԱ-ն 
իրականացրել է 100-ից ավելի ծրագրեր՝ ավելի քան 30.000 շահառուների ներգրավմամբ: ՀԵԿԱ-ի ծրագրերը մասնավորապես ուղղված են ՀՀ համայնքների զարգացմանը, 
ընտանիքների տնտեսական կայունության ապահովմանը, կանանց տնտեսական մասնակցության խթանմանը, առաջնորդության զարգացմանը, համայնքային 
գործընթացներում կանանց ներգրավմանը, կանանց առողջության պահպանմանը, որպես պատասխանատու քաղաքացի` կանանց իրազեկման և գիտելիքների մակարդակի 
բարձրացմանը, հայկական մշակույթի և ավանդույթների տարածմանը:   

           ՀԵԿԱ-ն որոշ ծրագրերում ապահովում է հասարակության ավելի լայն շերտերի մասնակցությունը՝ այսպիսով բարձրացնելով հասարակական իրազեկության մակարդակը 
կանանց հիմնահարցերի վերաբերյալ և կառուցելով առողջ մթնոլորտ՝ հասարակության մեջ խրախուսելով և տարածելով հանդուրժողականություն և համերաշխություն 
հասարակության բոլոր շերտերում: 

ՀԵԿԱ-ի ռազմավարական ուղղություններն են.  

            .Կանանց զբաղվածություն և ինքնազբաղվածություն 

            .Հանրային առաջնորդություն 

            .Մասնագիտական համայնքներ/ ցանցեր 

ՀԵԿԱ-ն հիմնադրել է. 

          Կանանց աջակցության կենտրոնների ցանց (ներկայում` Երևանում և Լոռու մարզում): Կանանց աջակցության կենտրոնների բազմաբնույթ ծառայություններից ամեն օր 
օգտվում են բազմաթիվ կանայք և աղջիկներ:  

          Երիտասարդական ռեսուրս կենտրոններ (Վայոց Ձորի մարզի 10 գյուղական համայնքներում), որոնց նպատակն է` նպաստել գյուղական բնակավայրերի կանանց ու 
երիտասարդների առօրյայի կազմակերպմանը և համայնքային որոշումների կայացման գործընթացին ներգրավմանը: 

ՀԵԿԱ-ն հիմնել և համակարգում է.  

          .ՀՀ Կին ձեռներեցների ցանցը, որը միավորում է ՀՀ-ում գործունեություն ծավալող ավելի քան 320 կին ձեռներեցների:  ՀՀ Կին ձեռներեցների ցանցը, ի դեմս ՀԵԿԱ-ի, 
հանդիսանում է Կին ձեռներեցների համաշխարհային  ասոցիացիայի (FCEM) անդամ: 

          .«Աղջիկների երկիր» շարժումը, որը միավորում է ՀՀ տարբեր մարզերում բնակվող 13-22 տարեկան 2.500-ից ավելի աղջիկների:  

 ՀԵԿԱ-ն ունի անդամության երկու տեսակ՝ անհատ և կորպորատիվ անդամություն՝  ի դեմս ՀՀ Կին ձեռներեցների ցանցի: 

 ՀԵԿԱ-ն անդամակցում է մի շարք միջազգային կառույցների, այդ թվում`  FCEM (www.fcem.org), WECF (www.wecf.eu), ENYC (www.eycn.org)  

WED (www.womenseday.org).  

